
AM\1249186MT.docx PE702.874v01-00

MT Magħquda fid-diversità MT

9.2.2022 A9-0354/11

Emenda 11
Pedro Marques, Tonino Picula, Thijs Reuten
f'isem il-Grupp S&D

Rapport A9-0354/2021
David McAllister
Implimentazzjoni tal-politika estera u ta' sigurtà komuni – rapport annwali 2021
(2021/2182(INI))

Mozzjoni għal riżoluzzjoni

Mozzjoni għal riżoluzzjoni Emenda

21. Jisħaq, barra minn hekk, fuq il-
fatt li, ladarba titlesta, il-Boxxla Strateġika 
jrid ikollha valur miżjud sinifikanti għall-
PESK tal-UE u għas-solidarjetà fost l-
Istati Membri, u ma għandhiex tkun 
sempliċi lista tat-theddid u tal-isfidi li 
għandhom quddiemhom l-UE u l-Istati 
Membri tagħha; jinsisti li l-abbozz finali 
tal-Boxxla Strateġika għandu jidentifika 
l-lakuni fil-kapaċità preżenti u futuri – 
kemm istituzzjonali kif ukoll f'termini ta' 
assi – u jipprovdi pjan direzzjonali ċar biex 
dawn jimtlew; itenni l-intenzjoni tal-
Parlament li jkun involut f'dan il-proċess; 
jistenna li l-abbozz finali tal-Boxxla 
Strateġika u l-Kunċett Strateġiku tan-
NATO jkunu koerenti ma' xulxin, u li dan 
jirrifletti diviżjoni aktar ċara tal-kompiti 
bejn l-UE u n-NATO biex jiġu żgurati 
kollaborazzjoni u kondiviżjoni tal-piżijiet 
aħjar, u biex jiġu identifikati modi kif 
tissaħħaħ il-kooperazzjoni bejn l-UE u n-
NATO; jinkoraġġixxi lil dawk l-Istati 
Membri jużaw sal-massimu l-kapaċitajiet 
fil-pussess tagħhom permezz tal-adeżjoni 
man-NATO; jistieden b'urġenza lill-Istati 
Membri jilħqu, ladarba titlesta l-Boxxla 
Strateġika, fehim komuni ambizzjuż tal-
Artikolu 42(7) tat-TUE u tal-Artikolu 222 
tat-TFUE u r-relazzjoni tagħhom mal-
Artikolu 5 tat-Trattat tal-Atlantiku tat-
Tramuntana;

21. Jenfasizza wkoll li, mal-adozzjoni 
mill-Kunsill, il-Boxxla Strateġika għandu 
jkollha valur miżjud sinifikanti għall-
PESK u l-politika ta' sigurtà u ta' difiża 
komuni (PSDK) tal-UE u għandha 
tkompli ssaħħaħ is-solidarjetà fost l-Istati 
Membri; jilqa' l-fatt li l-Boxxla Strateġika 
tibni fuq analiżi komuni tat-theddid u tal-
isfidi li għandhom quddiemhom l-UE u l-
Istati Membri tagħha, tidentifika l-lakuni 
fil-kapaċità preżenti u futuri – kemm 
istituzzjonali kif ukoll f'termini ta' assi – u 
tipprovdi pjan direzzjonali ċar biex dawn 
jimtlew; itenni l-intenzjoni tal-Parlament li 
jkun involut fil-proċess, b'mod partikolari 
billi jeżerċita d-dritt tiegħu għall-
iskrutinju u l-istabbiliment ta' proċedura 
ta' rieżami regolari; jistenna li l-abbozz 
finali tal-Boxxla Strateġika u l-Kunċett 
Strateġiku tan-NATO jkunu koerenti ma' 
xulxin biex jiġu żgurati kollaborazzjoni u 
kondiviżjoni tal-piżijiet imsaħħa, u biex 
jiġu identifikati modi kif tissaħħaħ il-
kooperazzjoni bejn l-UE u n-NATO; itenni 
l-prinċipju ta' ġabra waħda ta' forzi; jitfa' 
pressjoni fuq l-Istati Membri biex jilħqu, 
ladarba titlesta l-Boxxla Strateġika, kultura 
strateġika komuni, kif ukoll fehim komuni 
ambizzjuż tal-Artikolu 42(7) tat-TUE u tal-
Artikolu 222 tat-TFUE u r-relazzjoni 
tagħhom mal-Artikolu 5 tat-Trattat tal-
Atlantiku tat-Tramuntana;

37. Jilqa' pożittivament il-
konklużjonijiet tas-Summit tal-Balkani tal-
Punent li sar fi Brdo pri Kranju taħt il-
Presidenza Slovena tal-Kunsill; itenni l-
appoġġ tiegħu għall-perspettiva Ewropea 
tal-pajjiżi tal-Balkani tal-Punent u jtenni 
f'dan is-sens l-appell tiegħu għall-
aċċelerazzjoni tal-proċess ta' tkabbir u l-
għoti ta' perkors ċar għall-pajjiżi li 
kandidati għall-adeżjoni mal-UE; iħeġġeġ 
lill-Istati Membri jżommu fl-aħħar 
wegħdiethom u jisħaq fuq l-urġenza li 
minnufih isiru l-ewwel konferenzi 
intergovernattivi mal-Albanija u mal-
Maċedonja ta' Fuq u li tingħata l-
liberalizzazzjoni tal-viża lill-Kosovo; 
jenfasizza li l-proċess ta' tkabbir jibqa' 
bbażat b'mod sod fuq it-twettiq tal-kriterji 
rilevanti kollha mill-pajjiżi kandidati kif 
iddefinit mill-Kunsill Ewropew b'enfasi 
qawwija fuq it-tisħiħ tad-demokrazija, tal-
istat tad-dritt, u tad-drittijiet tal-bniedem u 
tal-minoranzi, kif ukoll il-promozzjoni tar-
rikonċiljazzjoni u tal-progress ekonomiku 
fil-Balkani tal-Punent, bħala rekwiżiti 
preliminari għal paċi, stabbiltà u prosperità 
dejjiema; jenfasizza l-ħtieġa ta' 
kooperazzjoni msaħħa fl-indirizzar ta' sfidi 
komuni; jisħaq fuq il-ħtieġa ta' eżerċizzju 
ta' "tagħlimiet meħuda" dwar il-politika tat-
tkabbir kif ukoll ta' żieda fil-viżibbiltà u 
aktar investimenti fir-reġjun biex tingħata 

37. Jilqa' l-konklużjonijiet tas-Summit 
tal-Balkani tal-Punent li sar fi Brdo pri 
Kranju taħt il-Presidenza Slovena tal-
Kunsill; itenni l-appoġġ tiegħu għall-
perspettiva Ewropea tal-pajjiżi tal-Balkani 
tal-Punent u jtenni f'dan is-sens l-appell 
tiegħu għall-aċċelerazzjoni tal-proċess ta' 
tkabbir u l-għoti ta' perkors ċar għall-pajjiżi 
li jixtiequ jissieħbu mal-UE; iħeġġeġ lill-
Istati Membri jżommu fl-aħħar 
wegħdiethom u jisħaq fuq l-urġenza li 
minnufih isiru l-ewwel konferenzi 
intergovernattivi mal-Albanija u mal-
Maċedonja ta' Fuq u li tingħata l-
liberalizzazzjoni tal-viża lill-Kosovo; 
jenfasizza li l-proċess ta' tkabbir jibqa' 
bbażat b'mod sod fuq it-twettiq tal-kriterji 
rilevanti kollha mill-pajjiżi kandidati kif 
iddefinit mill-Kunsill Ewropew b'enfasi 
qawwija fuq it-tisħiħ tad-demokrazija, tal-
istat tad-dritt, u tad-drittijiet tal-bniedem u 
tal-minoranzi, kif ukoll it-trawwim tar-
rikonċiljazzjoni u tal-progress ekonomiku 
fil-Balkani tal-Punent, bħala rekwiżiti 
preliminari għal paċi, stabbiltà u prosperità 
dejjiema; jenfasizza l-ħtieġa ta' 
kooperazzjoni msaħħa fl-indirizzar ta' sfidi 
komuni; jisħaq fuq il-ħtieġa ta' eżerċizzju 
ta' "tagħlimiet meħuda" dwar il-politika tat-
tkabbir kif ukoll ta' żieda fil-viżibbiltà u 
aktar investimenti fir-reġjun biex tingħata 
spinta lis-sensibilizzazzjoni tal-pubbliku u 

spinta lis-sensibilizzazzjoni tal-pubbliku u 
b'hekk lill-kredibbiltà u lill-impenn tal-UE; 
jitlob l-impenn tal-UE fil-konfront tal-
pajjiżi fil-Balkani tal-Punent biex jinstabu 
soluzzjonijiet għall-problemi li jimpedixxu 
aktar riformi, inkluża l-implimentazzjoni 
tal-14-il prijorità ewlenija fil-Bożnija-
Ħerzegovina li jiżguraw l-
implimentazzjoni tal-Ftehim ta' Paċi ta' 
Dayton; jissottolinja l-importanza tal-
integrazzjoni Ewropea ta' dawn l-istati sħab 
għall-istabbiltà u għas-sigurtà tal-kontinent 
kollu kemm hu; jitlob l-appoġġ tal-UE 
għas-soċjetà ċivili fil-Balkani tal-Punent 
fil-promozzjoni u fit-tixrid tal-valuri 
Ewropej; ifaħħar il-ħidma tal-Operazzjoni 
Althea tal-EUFOR, li tikkontribwixxi 
għall-paċi, l-istabbilizzazzjoni u l-
integrazzjoni Ewropea tal-Bożnija-
Ħerzegovina; itenni l-fatt li din il-missjoni 
għadha tiżvolġi rwol ċentrali għas-sigurtà u 
għall-istabbiltà tal-Bożnija-Ħerzegovina u 
tar-reġjun; jenfasizza, fid-dawl ta' tkabbir 
futur possibbli, il-ħtieġa ta' teħid ta' 
deċiżjonijiet aktar effiċjenti fil-livell tal-
UE;

b'hekk lill-kredibbiltà u lill-impenn tal-UE; 
jappella għall-impenn tal-UE fil-konfront 
tal-pajjiżi fil-Balkani tal-Punent biex 
jinstabu soluzzjonijiet għall-problemi li 
jimpedixxu aktar riformi, inkluża l-
implimentazzjoni tal-14-il prijorità 
ewlenija fil-Bożnija-Ħerzegovina u li 
jiżguraw l-implimentazzjoni tal-Ftehim ta' 
Paċi ta' Dayton; jissottolinja l-importanza 
tal-integrazzjoni Ewropea ta' dawn l-istati 
sħab għall-istabbiltà u għas-sigurtà tal-
kontinent kollu kemm hu; jappella għall-
appoġġ tal-UE għas-soċjetà ċivili fil-
Balkani tal-Punent fil-promozzjoni u fit-
tixrid tal-valuri Ewropej; ifaħħar il-ħidma 
tal-Operazzjoni Althea tal-EUFOR, li 
tikkontribwixxi għall-paċi, l-
istabbilizzazzjoni u l-integrazzjoni 
Ewropea tal-Bożnija-Ħerzegovina; itenni l-
fatt li din l-operazzjoni għadha tiżvolġi 
rwol ċentrali għas-sigurtà u għall-istabbiltà 
tal-Bożnija-Ħerzegovina u tar-reġjun; 
jenfasizza, fid-dawl ta' tkabbir futur 
possibbli, il-ħtieġa ta' teħid ta' deċiżjonijiet 
aktar effiċjenti fil-livell tal-UE; 
jikkundanna bil-qawwa l-azzjonijiet 
seċessjonisti mhux kostituzzjonali mill-
awtoritajiet tar-Repubblika Srpska li 
għandhom l-għan li joħolqu 
istituzzjonijiet paralleli fil-mediċina u l-
apparat mediku, il-ġustizzja, id-difiża, is-
sigurtà u t-tassazzjoni, u b'hekk jimminaw 
l-istrutturi statali tal-Bożnija-Ħerzegovina 
u joħolqu theddida eżistenzjali għall-unità 
u l-integrità territorjali tagħha; 
jiddenunzja r-rwol detrimentali li 
għandhom l-atturi reġjonali u l-indħil 
barrani Russu; jistieden lill-Kunsill 
jimponi sanzjonijiet immirati fuq Milorad 
Dodik u l-alleati tiegħu għall-attivitajiet 
korrotti tiegħu, għad-destabbilizzazzjoni 
kontinwa tal-pajjiż, u għall-imminar tas-
sovranità u l-integrità territorjali tal-
Bożnija-Ħerzegovina;

Or. en

Mozzjoni għal riżoluzzjoni
Paragrafu 39

Mozzjoni għal riżoluzzjoni Emenda

39. Jafferma mill-ġdid l-appoġġ sod 
tiegħu favur il-pajjiżi tas-Sħubija tal-Lvant 
(SL), u b'mod partikolari fir-rigward tal-
indipendenza, tas-sovranità u tal-integrità 
territorjali tagħhom fil-konfini tagħhom 
rikonoxxuti fuq livell internazzjonali kif 
ukoll tar-rispett tar-rieda tal-poplu; jitlob l-
implimentazzjoni sħiħa tal-Ftehimiet ta' 
Assoċjazzjoni mal-Georgia, mal-Moldova 
u mal-Ukrajna u tal-Ftehim ta' Sħubija 
Komprensiv u Msaħħaħ mal-Armenja; 
jissottolinja l-ħtieġa li jitkomplew in-
negozjati dwar il-Ftehim ta' Sħubija 
Komprensiv u Msaħħaħ bejn l-UE u l-
Ażerbajġan; iħeġġeġ lill-pajjiżi tas-SL, u 
b'mod partikolari lil dawk li għażlu li jimxu 
fit-triq lejn id-demokrazija u l-
integrazzjoni Ewropea, jiżguraw li l-
libertajiet fundamentali, id-drittijiet tal-
bniedem u l-istat tad-dritt jiġu rrispettati u 
jkomplu jimplimentaw ir-riformi soċjali, 
ekonomiċi u politiċi meħtieġa; jilqa' 
pożittivament il-komunikazzjoni konġunta 
tal-Kummissjoni tat-18 ta' Marzu 2020 bit-
titolu "Il-politika tas-Sħubija tal-Lvant lil 
hinn mill-2020 – It-Tisħiħ tar-Reżiljenza – 
Sħubija tal-Lvant li tikseb riżultati għal 
kulħadd" (JOIN(2020)0007); itenni li l-
appoġġ tal-UE għal aktar integrazzjoni 
huwa subordinat għall-progress konkret 
f'dawk ir-riformi; jappoġġa l-prinċipju tal-
kundizzjonalità u tad-differenzjazzjoni tal-

39. Jafferma mill-ġdid l-appoġġ sod 
tiegħu favur il-pajjiżi tas-Sħubija tal-Lvant 
(SL), u b'mod partikolari fir-rigward tal-
indipendenza, tas-sovranità u tal-integrità 
territorjali tagħhom fil-konfini tagħhom 
rikonoxxuti fuq livell internazzjonali kif 
ukoll tar-rispett tar-rieda tal-poplu; 
jappella għall-implimentazzjoni sħiħa tal-
Ftehimiet ta' Assoċjazzjoni mal-Georgia, 
mal-Moldova u mal-Ukrajna u tal-Ftehim 
ta' Sħubija Komprensiv u Msaħħaħ mal-
Armenja; jissottolinja l-ħtieġa li 
jitkomplew in-negozjati dwar il-Ftehim ta' 
Sħubija Komprensiv u Msaħħaħ bejn l-UE 
u l-Ażerbajġan skont il-kundizzjonijiet 
stabbiliti mill-Parlament Ewropew fir-
rakkomandazzjoni tiegħu tal-
4 ta' Lulju 2018 dwar in-negozjati dwar il-
Ftehim Komprensiv bejn l-UE u l-
Ażerbajġan1a; iħeġġeġ lill-pajjiżi tas-SL, u 
b'mod partikolari lil dawk li għażlu li jimxu 
fit-triq lejn id-demokrazija u l-
integrazzjoni Ewropea, jiżguraw li l-
libertajiet fundamentali, id-drittijiet tal-
bniedem u l-istat tad-dritt jiġu rrispettati u 
jkomplu jimplimentaw ir-riformi soċjali, 
ekonomiċi u politiċi meħtieġa; jilqa' l-
komunikazzjoni konġunta tal-
Kummissjoni tat-18 ta' Marzu 2020 bit-
titolu "Il-politika tas-Sħubija tal-Lvant lil 
hinn mill-2020 – It-Tisħiħ tar-Reżiljenza – 
Sħubija tal-Lvant li tikseb riżultati għal 

UE, inklużi l-inċentivi; jisħaq li s-suċċess 
tal-pajjiżi tas-SL jista' jintwera u jiġi 
kkonsolidat biss permezz tal-proċess ta' 
integrazzjoni tal-UE, u jista' juri wkoll lill-
poplu Russu liema tip ta' benefiċċji 
soċjoekonomiċi jistgħu jġibu riformi tat-tip 
Ewropew; jistieden lill-Kummissjoni u lill-
Kunsill jużaw is-Summit tas-SL li jmiss 
biex jibagħtu messaġġ qawwi ta' appoġġ 
lis-sħab tagħna; jistieden lill-mexxejja tal-
UE jiżguraw li l-ħames għanijiet fit-tul u l-
10 objettivi l-ġodda għall-2025, 
b'finanzjament mogħti skont il-pjan 
ekonomiku u ta' investiment propost 
f'Ġunju 2021, se jagħtu kontribut reali 
għall-irkupru soċjali u ekonomiku mill-
pandemija tal-COVID-19, isaħħu r-rabtiet 
ekonomiċi u jistabbilixxu rotot 
kummerċjali bejn l-UE u l-pajjiżi sħab;

kulħadd" (JOIN(2020)0007); itenni li l-
appoġġ tal-UE għal aktar integrazzjoni 
huwa subordinat għall-progress konkret 
f'dawk ir-riformi; jappoġġa l-prinċipju tal-
kundizzjonalità u tad-differenzjazzjoni tal-
UE, inklużi l-inċentivi; jisħaq li s-suċċess 
tal-pajjiżi tas-SL jista' jintwera u jiġi 
kkonsolidat biss permezz tal-proċess ta' 
integrazzjoni tal-UE, u jista' juri wkoll lill-
poplu Russu liema tip ta' benefiċċji 
soċjoekonomiċi jistgħu jġibu riformi tat-tip 
Ewropew; jistieden lill-Kummissjoni u lill-
Kunsill jużaw is-Summit tas-SL li jmiss 
biex jibagħtu messaġġ qawwi ta' appoġġ 
lis-sħab tagħna; jistieden lill-mexxejja tal-
UE jiżguraw li l-ħames għanijiet fit-tul u l-
10 objettivi l-ġodda għall-2025, 
b'finanzjament mogħti skont il-pjan 
ekonomiku u ta' investiment propost 
f'Ġunju 2021, se jagħtu kontribut reali 
għall-irkupru soċjali u ekonomiku mill-
pandemija tal-COVID-19, isaħħu r-rabtiet 
ekonomiċi u jistabbilixxu rotot 
kummerċjali bejn l-UE u l-pajjiżi sħab;

___________________
1a ĠU C 118, 8.4.2020, p. 158.

Or. en

Mozzjoni għal riżoluzzjoni Emenda

43. Itenni l-kundanna tiegħu tal-politiki 
aggressivi tar-Russja fir-rigward tal-
Ukrajna, b'mod partikolari l-appoġġ 
finanzjarju u militari kontinwu għall-
formazzjonijiet armati fid-Donbas, l-
okkupazzjoni illegali tar-Repubblika 
Awtonoma tal-Krimea u l-belt ta' 
Sevastopol, l-imblokk tal-Baħar ta' Azov u 
t-tisħiħ tal-forzi militari fil-fruntiera tal-
Ukrajna tal-Lvant u fuq il-peniżola tal-
Krimea; jilqa' pożittivament l-istabbiliment 
tal-Pjattaforma Internazzjonali tal-Krimea 
u jitlob lill-istituzzjonijiet tal-UE, lill-Istati 
Membri u lis-sħab kollha tal-istess fehma 
jimpenjaw ruħhom b'mod attiv f'din l-
inizjattiva mmirata lejn ir-ripristinu tal-
integrità territorjali tal-Ukrajna; itenni l-
appoġġ tiegħu għall-Mejlis tal-Poplu tat-
Tatari tal-Krimea bħala l-uniku organu 
rappreżentattiv rikonoxxut fil-livell 
internazzjonali tat-Tatari tal-Krimea u 
jfaħħar il-pożizzjoni indomabbli taċ-
ċittadini tal-Ukrajna fil-Krimea okkupata, 
b'mod partikolari t-Tatari tal-Krimea; jitlob 
li tingħata spinta ġdida lill-Proċess ta' 
Minsk biex jintemm il-kunflitt militari fl-
Ukrajna tal-Lvant; jappoġġa l-assistenza 
kontinwa lill-Ukrajna fir-riformi tas-settur 
tas-sigurtà u dak militari tagħha, u qed 
jikkunsidra li jipprovdi taħriġ militari lill-
uffiċjali tal-Ukrajna; jirrikonoxxi l-ewwel 
laqgħa tad-Djalogu Ċibernetiku bejn l-UE 

43. Itenni l-kundanna tiegħu tal-politiki 
aggressivi tar-Russja fir-rigward tal-
Ukrajna, b'mod partikolari t-tisħiħ massiv 
tal-forzi militari li għaddejja bħalissa fil-
fruntiera Russa mal-Ukrajna u fil-
fruntiera bejn l-Ukrajna u l-Belarussja, l-
attakki ċibernetiċi fuq l-istituzzjonijiet tal-
Gvern Ukren, l-appoġġ finanzjarju u 
militari kontinwu għall-formazzjonijiet 
armati fid-Donbas, l-okkupazzjoni illegali 
tar-Repubblika Awtonoma tal-Krimea u l-
belt ta' Sevastopol, l-imblokk tal-Baħar ta' 
Azov u t-tisħiħ tal-forzi militari fil-
fruntiera tal-Lvant tal-Ukrajna u fuq il-
peniżola tal-Krimea, kif ukoll it-tentattivi 
kontinwi tagħha ta' destabbilizzazzjoni 
politika, ekonomika u soċjali u l-attakki 
ibridi fuq l-Ukrajna; jilqa' l-istabbiliment 
tal-Pjattaforma Internazzjonali tal-Krimea 
u jitlob lill-istituzzjonijiet tal-UE, lill-Istati 
Membri u lis-sħab kollha tal-istess fehma 
jimpenjaw ruħhom b'mod attiv f'din l-
inizjattiva li għandha l-għan li treġġa' 
lura l-integrità territorjali tal-Ukrajna; 
itenni l-appoġġ tiegħu għall-Mejlis tal-
Poplu tat-Tatari tal-Krimea bħala l-uniku 
organu rappreżentattiv rikonoxxut fil-livell 
internazzjonali tat-Tatari tal-Krimea u 
jfaħħar il-pożizzjoni indomabbli taċ-
ċittadini tal-Ukrajna fil-Krimea okkupata, 
b'mod partikolari t-Tatari tal-Krimea; 
jappella għal sforzi mġedda fil-Format 

u l-Ukrajna; jilqa' b'sodisfazzjon id-
diskussjoni dwar Missjoni ta' Konsulenza u 
Taħriġ Militari tal-UE fl-Ukrajna u 
jesprimi l-appoġġ tiegħu;

tan-Normandija u l-Grupp ta' Kuntatt 
Tripartitiku biex jintemm il-kunflitt 
militari fl-Ukrajna tal-Lvant; jappoġġa l-
assistenza kontinwa lill-Ukrajna fir-riformi 
tas-settur tas-sigurtà u militari tagħha, u 
qed jikkunsidra li jipprovdi taħriġ militari 
lill-uffiċjali tal-Ukrajna; jirrikonoxxi l-
ewwel laqgħa tad-Djalogu Ċibernetiku 
bejn l-UE u l-Ukrajna; jilqa' b'sodisfazzjon 
id-diskussjoni dwar Missjoni ta' 
Konsulenza u Taħriġ Militari tal-UE fl-
Ukrajna u jesprimi l-appoġġ tiegħu;

Or. en

Emenda 15
Pedro Marques, Tonino Picula, Thijs Reuten
f'isem il-Grupp S&D

Rapport A9-0354/2021
David McAllister
Implimentazzjoni tal-politika estera u ta' sigurtà komuni – rapport annwali 2021
(2021/2182(INI))

Mozzjoni għal riżoluzzjoni
Paragrafu 43a (ġdid)

Mozzjoni għal riżoluzzjoni Emenda

43a. Jenfasizza l-urġenza tad-djalogu li 
għaddej dwar is-sigurtà fl-Ewropa bejn l-
Istati Uniti, l-alleati Ewropej tagħha u r-
Russja; jinsisti li l-UE jeħtiġilha tkun 
sieħeb integrali ta' dawn id-diskussjonijiet 
sabiex iżżomm l-indipendenza, is-
sovranità u l-integrità territorjali tal-istati 
Ewropej kollha, trawwem miżuri għall-
bini tal-fiduċja u tnaqqas it-tensjonijiet 
fil-kontinent Ewropew; jenfasizza, fl-
istess ħin, li jekk il-Federazzjoni Russa 
tinvadi l-Ukrajna, l-UE jeħtiġilha tkun 
ippreparata, flimkien mal-Istati Uniti u 
alleati u sħab mill-qrib oħra, li timponi 
sanzjonijiet estensivi kontra r-Russja;

Or. en

Mozzjoni għal riżoluzzjoni
Paragrafu 45

Mozzjoni għal riżoluzzjoni Emenda

45. Ifakkar fl-impenn tal-UE fir-
rigward tal-Proċess ta' Paċi fil-Lvant 
Nofsani u l-konklużjoni ta' ftehim bejn iż-
żewġ partijiet, inkluż dwar il-kwistjonijiet 
rigward qbil dwar l-istatus definittiv, billi 
tiffoka, b'mod partikolari, fuq il-ħtieġa li 
jinżammu l-kundizzjonijiet fil-prattika għal 
soluzzjoni paċifika msejsa fuq il-
koeżistenza ta' żewġ stati, ibbażata fuq il-
fruntieri tal-1967, b'Ġerusalemm kapitali 
taż-żewġ Stati, bi Stat ta' Iżrael sigur u Stat 
Palestinjan indipendenti, demokratiku, 
kontigwu u sostenibbli, li jgħixu flimkien 
fil-paċi u s-sigurtà, abbażi tad-dritt għall-
awtodeterminazzjoni u tar-rispett sħiħ tad-
dritt internazzjonali; jitlob, f'dan l-ispirtu, li 
jitkomplew l-isforzi ġenwini ta' paċi 
mmirati lejn il-ksib ta' riżultati tanġibbli 
bejn iż-żewġ naħat bl-appoġġ tal-komunità 
internazzjonali; jitlob lill-UE żżid l-impenn 
tagħha biex terġa' tagħti ħajja lill-proċess 
ta' paċi bejn l-Iżraeljani u l-Palestinjani, 
anki permezz ta' miżuri tal-bini tal-fiduċja, 
djalogu reġjonali u kooperazzjoni trans-
Atlantika akbar fir-reġjun kif ukoll billi 
tagħmel użu aħjar mill-influwenza tagħha 
lejn iż-żewġ partijiet;

45. Ifakkar fl-impenn tal-UE fir-
rigward tal-Proċess ta' Paċi fil-Lvant 
Nofsani u l-konklużjoni ta' ftehim bejn iż-
żewġ partijiet, inkluż dwar il-kwistjonijiet 
rigward qbil dwar l-istatus definittiv, billi 
tiffoka, b'mod partikolari, fuq il-ħtieġa li 
jinżammu l-kundizzjonijiet fil-prattika għal 
soluzzjoni paċifika msejsa fuq il-
koeżistenza ta' żewġ stati, ibbażata fuq il-
fruntieri tal-1967, b'Ġerusalemm kapitali 
taż-żewġ Stati, bi Stat ta' Iżrael sigur u Stat 
Palestinjan indipendenti, demokratiku, 
kontigwu u sostenibbli, li jgħixu flimkien 
fil-paċi u s-sigurtà, abbażi tad-dritt għall-
awtodeterminazzjoni u tar-rispett sħiħ tad-
dritt internazzjonali; jitlob, f'dan l-ispirtu, li 
jitkomplew l-isforzi ġenwini ta' paċi 
mmirati lejn il-ksib ta' riżultati tanġibbli 
bejn iż-żewġ naħat bl-appoġġ tal-komunità 
internazzjonali; jitlob lill-UE żżid l-impenn 
tagħha biex terġa' tagħti ħajja lill-proċess 
ta' paċi bejn l-Iżraeljani u l-Palestinjani, 
anki permezz ta' miżuri tal-bini tal-fiduċja, 
djalogu reġjonali u kooperazzjoni trans-
Atlantika akbar fir-reġjun kif ukoll billi 
tagħmel użu aħjar mill-influwenza tagħha 
fuq iż-żewġ partijiet; jisħaq fuq il-ħtieġa 
kontinwa li jiġi appoġġat il-forniment ta' 
servizzi vitali lill-miljuni ta' refuġjati 
Palestinjani madwar il-Lvant Nofsani; 
jitlob, għalhekk, li jingħata appoġġ 
kontinwu tal-UE u internazzjonali – 

kemm politiku kif ukoll finanzjarju – lill-
Aġenzija ta' Fondi u tax-Xogħol tan-NU 
għar-Refuġjati tal-Palestina fil-Lvant 
Qarib (UNRWA);

Mozzjoni għal riżoluzzjoni
Paragrafu 48

Mozzjoni għal riżoluzzjoni Emenda

48. Jesprimi tħassib gravi għas-
sitwazzjoni fil-Libanu u jħeġġeġ bil-
qawwa lill-Gvern Libaniż jopera b'mod 
kredibbli, responsabbli u orjentat lejn il-
missjoni, li jkun ħieles minn indħil barrani; 
jisħaq fuq ir-responsabbiltà partikolari ta' 
Hezbollah u ta' fazzjonijiet oħrajn fir-
repressjoni tal-moviment popolari Libaniż 
fl-2019 u fil-kriżi politika u ekonomika tal-
Libanu; jistieden lill-Iran jastjeni milli 
jindaħal fl-affarijiet interni tal-Libanu u 
jitlob li s-sovranità u l-indipendenza 
politika tal-Libanu jiġu rrispettati; 
jikkundanna bil-qawwa l-isparar ta' rokits 
minn Hezbollah min-Nofsinhar tal-Libanu 
lejn żoni ċivili f'Iżrael; jirrifjuta 
kwalunkwe rwol għall-President Bashar al-
Assad fis-Sirja ta' wara l-kunflitt 
b'referenza għar-riżoluzzjoni 2254 (2015) 
tal-Kunsill tas-Sigurtà tan-NU; jilqa' 
b'sodisfazzjon u jappoġġa l-inkjesti 
kriminali mmirati lejn al-Assad u l-
assoċjati tiegħu rigward l-użu ta' armi 
kimiċi u jżommhom responsabbli għal 
bosta delitti tal-gwerra; jirrakkomanda li l-
Istati Membri jespandu l-lista ta' dawk 
soġġetti għal sanzjonijiet immirati biex 
tinkludi uffiċjali ċivili u militari fir-reġim 
ta' Assad li huma implikati b'mod kredibbli 
f'delitti tal-gwerra, f'delitti kontra l-umanità 
u fi ksur gravi ieħor; itenni l-appell tiegħu 
lill-Kummissjoni biex tippreżenta pjan ta' 

48. Jesprimi tħassib gravi għas-
sitwazzjoni fil-Libanu u jħeġġeġ bil-
qawwa lill-Gvern Libaniż jopera b'mod 
kredibbli, responsabbli u orjentat lejn il-
missjoni, li jkun ħieles minn indħil barrani; 
jisħaq fuq ir-responsabbiltà partikolari ta' 
Hezbollah u ta' fazzjonijiet oħrajn fir-
repressjoni tal-moviment popolari Libaniż 
fl-2019 u fil-kriżi politika u ekonomika tal-
Libanu; jistieden lill-atturi reġjonali 
rilevanti kollha, inklużi l-Arabja Sawdija 
u l-Iran, jastjenu milli jindaħlu fl-
affarijiet interni tal-Libanu u jitlob li s-
sovranità u l-indipendenza politika tal-
Libanu jiġu rrispettati; jikkundanna bil-
qawwa l-isparar ta' rokits minn Hezbollah 
min-Nofsinhar tal-Libanu lejn żoni ċivili 
f'Iżrael; jirrifjuta kwalunkwe rwol għall-
President Bashar al-Assad fis-Sirja ta' wara 
l-kunflitt b'referenza għar-
Riżoluzzjoni 2254 (2015) tal-Kunsill tas-
Sigurtà tan-NU; jilqa' b'sodisfazzjon u 
jappoġġa l-inkjesti kriminali li jkollhom 
fil-mira lil al-Assad u l-assoċjati tiegħu 
rigward l-użu ta' armi kimiċi u li 
jżommuhom responsabbli għal bosta delitti 
tal-gwerra; jirrakkomanda li l-Istati 
Membri jespandu l-lista ta' dawk soġġetti 
għal sanzjonijiet immirati biex tinkludi 
uffiċjali ċivili u militari fir-reġim ta' Assad 
li huma implikati b'mod kredibbli f'delitti 
tal-gwerra, f'delitti kontra l-umanità u fi 

azzjoni tal-UE dwar l-impunità, b'kapitolu 
speċifiku dwar is-Sirja; jisħaq li dan il-pjan 
ta' azzjoni għandu jfittex koordinament u 
armonizzazzjoni aħjar fir-riżorsi u fl-isforzi 
tal-Istati Membri biex il-kriminali tal-
gwerra jitressqu quddiem il-ġustizzja fl-
UE;

ksur gravi ieħor; itenni l-appell tiegħu lill-
Kummissjoni biex tippreżenta pjan ta' 
azzjoni tal-UE dwar l-impunità, b'kapitolu 
speċifiku dwar is-Sirja; jisħaq li dan il-pjan 
ta' azzjoni għandu jfittex koordinament u 
armonizzazzjoni aħjar fir-riżorsi u fl-isforzi 
tal-Istati Membri biex il-kriminali tal-
gwerra jitressqu quddiem il-ġustizzja fl-
UE;

Or. en

Mozzjoni għal riżoluzzjoni
Paragrafu 63

Mozzjoni għal riżoluzzjoni Emenda

63. Jilqa' pożittivament il-fatt li l-
President tal-Kummissjoni ħabbret il-
pjanijiet għall-preżentazzjoni ta' 
komunikazzjoni konġunta ġdida dwar 
sħubija mar-reġjun tal-Golf; jistieden lill-
UE tippreżenta strateġija koerenti għal 
impenn ibbilanċjat tal-UE fir-reġjun, bil-
promozzjoni tas-sigurtà u tal-kooperazzjoni 
reġjonali bħala objettiv strateġiku 
fundamentali; jinnota li tali impenn għandu 
jistinka biex jinħolqu sinerġiji mal-atturi 
reġjonali, bħal permezz tal-Konferenza ta' 
Bagdad għall-Kooperazzjoni u s-Sħubija u 
permezz ta' appoġġ akbar tal-UE għall-
inizjattivi ta' djalogu Track II li jinvolvu d-
dinja akkademika, is-soċjetà ċivili, il-
mexxejja reliġjużi u atturi oħrajn; huwa 
mħeġġeġ mit-taffija tat-tensjonijiet bejn l-
Iran u l-Arabja Sawdija u jistieden liż-
żewġ pajjiżi jikkonkludu malajr il-proċess 
ta' ripristinu tar-relazzjonijiet diplomatiċi 
sħaħ; itenni li l-prijorità tal-UE tikkonsisti 
fir-reintroduzzjoni tal-Pjan ta' Azzjoni 
Komprensiv Konġunt (PAKK) għal finijiet 
ta' sigurtà għall-Ewropa u għar-reġjun; 
ifakkar fil-fatt li l-PAKK jibqa' l-uniku 
mod biex jieqfu l-attivitajiet nukleari 
inkwetanti tal-Iran; ifaħħar ir-rwol tal-
VP/RGħ u tas-SEAE fil-medjazzjoni bejn 
l-Istati Uniti u l-Iran fl-isforzi biex il-
PAKK jiġi introdott mill-ġdid; jistieden 
lill-Istati Uniti u lill-Iran isegwu negozjati 

63. Jilqa' l-fatt li l-President tal-
Kummissjoni ħabbret il-pjanijiet għall-
preżentazzjoni ta' komunikazzjoni 
konġunta ġdida dwar sħubija mar-reġjun 
tal-Golf; jistieden lill-UE tippreżenta 
strateġija koerenti għal impenn ibbilanċjat 
tal-UE fir-reġjun, bil-promozzjoni tas-
sigurtà u tal-kooperazzjoni reġjonali bħala 
objettiv strateġiku fundamentali; jinnota li 
tali impenn għandu jistinka biex joħloq 
sinerġiji mal-atturi reġjonali, bħal permezz 
tal-Konferenza ta' Bagdad għall-
Kooperazzjoni u s-Sħubija u permezz ta' 
appoġġ akbar tal-UE għall-inizjattivi ta' 
djalogu Track II li jinvolvu d-dinja 
akkademika, is-soċjetà ċivili, il-mexxejja 
reliġjużi u atturi oħrajn; huwa mħeġġeġ 
mit-tnaqqis tat-tensjonijiet bejn l-Iran u l-
Arabja Sawdija u jistieden liż-żewġ pajjiżi 
jikkonkludu malajr il-proċess biex 
jistabbilixxu mill-ġdid ir-relazzjonijiet 
diplomatiċi sħaħ, li għandhom iwasslu fost 
l-oħrajn biex tintemm malajr il-gwerra fil-
Jemen; itenni li l-prijorità tal-UE 
tikkonsisti fir-reintroduzzjoni tal-Pjan ta' 
Azzjoni Komprensiv Konġunt (PAKK) 
għal finijiet ta' sigurtà għall-Ewropa u 
għar-reġjun; ifakkar fil-fatt li l-PAKK 
jibqa' l-uniku mod biex jieqfu l-attivitajiet 
nukleari inkwetanti tal-Iran; ifaħħar ir-rwol 
tal-VP/RGħ u tas-SEAE fil-medjazzjoni 
bejn l-Istati Uniti u l-Iran fl-isforzi biex il-

sinifikattivi bil-għan li jirritornaw għall-
konformità mal-PAKK; jinsisti li t-triq lejn 
ir-reintroduzzjoni tal-PAKK tgħaqqad ir-
ritorn sħiħ tal-Iran għall-obbligi tiegħu 
skont il-PAKK mat-tneħħija tas-
sanzjonijiet kollha tal-Istati Uniti relatati 
mal-PAKK; jinnota l-ħtieġa li jiġu 
indirizzati u miġġielda l-attivitajiet 
malizzjużi u destabbilizzanti usa' tal-Iran 
fil-Lvant Nofsani u lil hinn minnu, inkluż 
fit-territorju tal-Istati Membri; jisħaq li 
kwalunkwe ftehim mal-Iran jeħtieġ li 
jinkludi garanziji suffiċjenti sabiex l-Iran 
ma jkunx jista' jikseb armi nukleari; 
jesprimi tħassib serju dwar in-nuqqas ta' 
aċċess għat-tagħmir ta' monitoraġġ u ta' 
sorveljanza tal-Aġenzija Internazzjonali 
tal-Enerġija Atomika (IAEA) irrappurtat 
f'faċilitajiet u f'postijiet nukleari fl-Iran, li 
jostakola ħafna l-kapaċità tal-IAEA li 
tivverifika u timmonitorja l-attivitajiet 
nukleari tal-Iran, u dwar il-fatt li l-
kwistjonijiet tal-garanziji għadhom ma 
ssolvewx f'dawn l-aħħar sentejn; 
jikkundanna l-ksur tad-drittijiet tal-
bniedem tal-Iran kontra l-poplu tiegħu 
stess, il-programm tal-missili ballistiċi u l-
attivitajiet ta' terroriżmu fir-reġjun;

PAKK jiġi introdott mill-ġdid; jistieden 
lill-Istati Uniti u lill-Iran jiffinalizzaw in-
negozjati bil-ħsieb li jerġgħu lura għall-
PAKK u jiżguraw l-implimentazzjoni 
sħiħa u sinifikanti tiegħu min-naħat 
kollha; jinsisti li t-triq lejn ir-
reintroduzzjoni tal-PAKK tgħaqqad ir-
ritorn sħiħ tal-Iran għall-obbligi tiegħu 
skont il-PAKK mat-tneħħija tas-
sanzjonijiet kollha tal-Istati Uniti relatati 
mal-PAKK; jinnota l-ħtieġa li jiġu 
indirizzati u miġġielda l-attivitajiet 
dannużi usa' mwettqa mill-Iran u atturi 
reġjonali oħrajn fil-Lvant Nofsani u lil 
hinn minnu, inkluż fit-territorju tal-Istati 
Membri; jisħaq li kwalunkwe ftehim mal-
Iran jeħtieġ li jinkludi garanziji suffiċjenti 
sabiex l-Iran ma jkunx jista' jikseb armi 
nukleari; jistieden lill-Iran jikkoopera bis-
sħiħ mal-Aġenzija Internazzjonali tal-
Enerġija Atomika (IAEA) u jiżgura aċċess 
mingħajr xkiel għat-tagħmir ta' 
monitoraġġ u sorveljanza tiegħu 
f'faċilitajiet u postijiet nukleari fl-Iran, 
sabiex tissaħħaħ il-kapaċità tal-IAEA li 
tivverifika u timmonitorja l-attivitajiet 
nukleari tal-Iran; jikkundanna l-ksur tad-
drittijiet tal-bniedem tal-Iran kontra l-poplu 
tiegħu stess, il-programm tal-missili 
ballistiċi u l-attivitajiet destabbilizzanti 
tiegħu fir-reġjun;

Or. en


